
Vuõiggâdvuõttministeria 
Sosiaal- da tiõrvâsvuõttministeria  
 
TEÂĐTÕS 
 

Miniʹstter da valdiasuåvtõõzz teârmmazjohssõhttsažtuâjjsäiʹmmõs pââjjte 
õõutverddsažvuõđ da tääʹssäärv vääžnaivuõđ IDAHOT-peiʹvven 
 
Miniʹstter da valdiasuåvtõõzz teârmmazjohssõhttsažtuâjjsäiʹmmõs prääznǩâʼstte 
meeraikõskksaž homofobia da transfobia vuâstbuž IDAHOT -peeiʹv miniʹsttri 
videotiõrvtõõzzin nårrjeeʹjin kampaaʹnjin.  IDAHOT -peeiʹv meeraikõskksaž teeʹmm lij tän 
eeʹjj  Breaking the silence. 
 
Saakkummuškampaanj  čõõđte 14. -15.5. da tõʹst käʹǧǧe ouʹdde jeeʹres vaaldšemvuuʹdin 
raajjâm tuâjj da halltõõzz čõnnõõttâmvuõđ teârmmazjohssõhttõõzz õõutverddsažvuõđ da 
tääʹssäärv ooudâsviikkmõššân. Videoid da sitattkäärtid jueʹǩǩe ministeeriai sosiaalʼla 
media vuõllsin 14. -15.5. tåbddõõzzin  #idahot2020, #õõutverddsažvuõtt da #tääʹssärvv. 
 
Valdiasuåvtõõzzâst tuåimmai veeʹrjteʹmes teârmmazjohssõhttsažtuâjjsäiʹmmõs, koʹst lij 
mieʹldd jeeʹres ministeeriai eeʹttiǩ, õõutverddsažvuõttväʹldduumneeʹǩǩ da tääʹss- ärvv-
väʹldduumneeʹǩǩ konttri eeʹttiǩ de meerlažõhttvuõttkååʹdd eeʹttiǩ. Säiʹmmõõzz 
tuåimmjummuš koordinâʹstte vuõiggâdvuõttministeria de sosiaal- da tiõrvâsvuõttministeria. 
 
Säiʹmmõõzz miârkktõssân lij pueʹreed valdiasuåvtõõzz siisksaž õhttsažtuâjj da 
koordinaatioid seksuaal- da sooǥǥbieʼlluuʼccbužjoukk vuâđđ- da ooumažvuõiggâdvuõʹtte 
kollʼjeei tuâjast de raʹvvjed valdiasuåvtõõzz õhttsažtuâjj meerlažõhttvuõttkååʹddin. 
 
IDAHOT- peiʹvv lij meeraikõskksaž homofobia da transfobia vuâstbuž teeʹmmpeiʹvv, koon 
âʹnne juõʹǩǩ eeʹjj 17.5. Peeiʹv miârkktõssân lij lââʹzzted teâđstummuš seksuaal- da 
sooǥǥbieʼlluuʼccbužjooukid tillˈluum čårstummuš de äʹjsmâʹtted tuåimaid pannvueʹjji 
koʹrjjeem tiõd. 

